Daniel
¢Imayraj llapan ushacanga?
¢Tayta Diosninchita aduraycanchichu waquin
runacuna mana aduraptinpis?

¢Pitaj caran? Daniel ninan caycan «Tayta Diosmi
juezné» ninanmi. Payga riméru présu aywajcu-
nawanmi Babiloniaman aywaran. Paytami ray
acraran mandashan Babilonia siuddcho llapanta
ricananpaj. Chaynollami aruraran Persia runa-
cuna mandashan-wichanpis.
¢Imaytaj willacuran?  Danielpdga musyachi-
manchi wata 605-539 a.C. Babiloniacho imandpis
goyashantami.
¢Imataj caycan cay librucho?  Daniel libro
raquiraycan ishcay partimanmi. Capitulo 1-
6 rimaycan Babiloniapa rayninpa palasyuncho
Pasashan sojta willapacunapaj. Chaycho rimaycan
Danielpaj y quimsaj amiguncunapaj. Paycunaga
mandaj autoriddcuna carpis Tayta Diosta
aduraytaga manami cachaycuranchu. Chaynopis
Danielta Tayta Dios yanaparan Babiloniapa
raynin suyfiushancuna ima ninan cashantapis
musyananpaj. Chaytaga Babiloniacho caj musy-
acojcuna manami musyayta camdpacuranchu.
Chayno yachaptinmi Danieltaga ray churaran
waquin caj runacunapita mas mandaj cananpaj.
Danieltaga Tayta Diosmi musyachiran shamoj
watacunacho ima pésananpdpis cashanta.

Jucaj partichonami (7-12) rimaycan chuscu cuti
Tayta Dios ribilashanta Daniel ricashancunata.
Animalcunata, wardcuycunata y niimirucunata ri-

cachishpanmi Danielta Tayta Dios musyachiran
ima pdésananpaj cashantapis.

Daniel quimsaj marca-masincunawan Babiloni-

acho cashan _ ) .
1 Joacim quimsa watana Juddpa raynin

caycaptin Babiloniapa raynin Nabucodonosorga

sulddruncunawan  Jerusalenman  chayaran.”
Nircur sulddruncuna siuddpa intéru cantunpa
curalapaycériran. 2 Tayta Diosnami camacéchiran
Joacimta Nabucodonosor présu charinanpaj,
chayno Templucho caj cosacunatapis ushajpaj-
japuy apacunanpaj. Nabucodonosorga
runacunatapis Babiloniaman présu apacuran.
Babiloniachona Tayta Diospa Templunpita
apashan cosacunatapis churaran diosnincunapa
templuncho ima-aycanpis churaraycashan
cajman. 3 Chaynopis ray Nabucodonosorga
palasyuncho mas mandaj Aspenaz jutiyojta
niran présu aywaj Israelcunacho raypa famillyan
castapita, chayno mas rispitddu famillyapita
mirajta palasyuman apapénanpaj. 4 Apananpaj
caj mOsucunaga canan-caran cuyayllapaj
camarajlla, sdnu, imatapis yachaj, sumaj
yarpaysapa, ima ruraypépis alli tantiyajcuna.”
Chay mosucunaga palasyucho ima ruraychopis
arunan-caran. Paycunatami yachachinan-caran
Caldea runacuna isquirbishanno isquirbiyta
y rimashanno rimayta. > Nabucodonosorga
niran waran-waran quiquin rayta garashan

® 1:1 2Rey. 24.1;2Cron. 36.5-7 © 1:4 2Rey. 20.17-18; 24.10-16;
2Crén. 36.10; Isa. 39.7-8

micuycunallata, upushan casta binullata chay
mosucunata garananpaj. Quimsa watacama
yachachinanpaj niran. Chaypitaga raytana
sirbinan-caran.

6 Raypa palasyunman apashan mdsucunaga
caran Daniel, Ananias, Misael, Azarias. Paycunaga
caran Juda tribupitami. 7 Palasyucho mandéga
paycunapa jutinta rucachiparan. Danielpa
jutintami churaparan Beltsasar; Ananiaspata
Sadrac; Misaelpata Mesac; Azariaspatana Abed-
nego nir. 8 Danielga raypa micuynincunata
micuyta, binuncunata upuyta mana munaranchu.
Danielpdga chaycunata micuy caran juchami.
Chaymi palasyucho mandajta ruwaran chay
micuycunata mana garananpaj. 2 Palasyucho
manddga Dios shacydchiptinmi Danielta alli
ricaran. 10 Ichanga niran: «Raymi nimasha
gamcuna sumaj micunayquipaj, upunayquipaj.

Paytami manchaco. Waquin mosucunapita
mas uyu caycajta ricashushpayquega
wafiuchichimangami. Chauraga gamcunami

juchayoj canquipaj.»

11 Palasyucho mandéga juc runata churaran
Danielta, Ananiasta, Misaelta, Azariasta
ricananpaj. Paycunata ricaj runawan
parlar Daniel niran: 12 «Ruwacushayqui tayta.
Nogacuna imano cashétapis chunca junajcama
ricamay. Chunca junajcama garamadchun
berdiiracunallata. Yacullata upushépis. 13 Chunca
junaj usharcuptenga tincuchimanquicuna ray
micunan micuycunata micoj upoj mdsucunawan.
Nircur ichanga yarpashayquinfna nogacunata
imatapis ruramanqui.»

14 Paycunata ricaj runaga ruwacushanno
auniran. Chaymi chunca junajcama gararan
Daniel ruwacushanndlla. 15 Chunca junaj
usharcuptin tincuchiptenga ray micunan micuyta
micoj y upoj mosucunapita paycuna carcaycaran
mas sinchi, mas wera. 16 Chaura paycunata ricaj
runaga wasinman apacoj mosucuna micunanpaj
upunanpaj caj micuycunata. Nircur paycunataga
berdiuracunallatana garaj.

17 Chuscun m@sucunataga Tayta Dios yanaparan
musyaj tantiyaj cananpaj, llapan casta
librucunata, chay librucuna imano cashantapis
tantiyananpaj. Chaynopis Danielga runa
suyfiushancunata imapaj cashantapis musyaran.
Ribilashancuna imapaj cashantapis llapanta
tantiyaj. 18 Ray cajman mosucunata pushananpaj
nishan wata cumlircuptin palasyucho
mandaj Aspenazga ray cajman pusharan.
19 Chaychona rayga paycunawan parlaran.
Parlar manami tariranchu ni jucnayllatapis
Danielno, Ananiasno, Misaelno, Azariasno
yachajtaga. Chaura paycunatana acraran rayta
sirbinanpaj. 20 Yachajcunalla yachashanta
y imatapis tantiyachinanpaj rayga tapuran.
Chayno tapur paycunataga tariran nasyunnincho
musyacojcuna, espiritistacuna yachashanpita
chunca cutipano mas yachajtaraj. 21 Chayndpami
Danielga Babiloniacho goyaran ray Ciro juc wata
mandashancamaraj.

2

Ray Nabucodonosor suyfiushan

1 Ishcay watana mandaycashancho
ray Nabucodonosorga suyfiupdacuran.
Suyfiupdcuycdllarmi  fiyupa yarpachacuyman
chayaran.  Pufiuytapis mana puydirannachu.
2 Chayno suyfiupdcurmi gayachiran, musyacojcu-
nata, espiritistacunata, brijucunata, yachaj Caldea
runacunata suyfushancuna imapaj cashantapis
musyapdananpaj. Chaura paycunaga aywaran ray
cajman.

3 Rayga niran: «Juc suyfiutami suyfiushcd. Chay
suyfiu imapaj cashantapis tantiyayta mana ati-
parmi fiyupa yarpachacuyca.»

4 Chayno niptin yachaj Caldea runacunaga
arameo rimaycho rayta niran: «jlmaycamapis
caway tayta! Imano suyfiushayquitapis nogacunata
willapdmay ari. Nogacunanami willashayqui
suyfiushayqui imapaj cashantapis.»

> Chaura rayga niran: «Nogaga jucnomi
yarpayca: Imata  suyfiushdtapis mana
willamaptiqui, imapaj cashantapis mana
willamashpayquega gamcuna cuchur-
ushashami canquipaj, wasiquicunapis ushajpaj
illgdchishami canga. 6 Imata suyfushitapis
willamaptiqui, suyfiushd imapaj cashantapis
willamaptiquicunami ichanga achcata
ima-aycatapis  goycushayquipaj; imachopis
yanapashayquipaj. Pi-maypis rispitashunquipémi.
Chaymi cananga willamay imata suyfiushatapis,
suyhiushd imapaj cashantapis.»

7 Chaura yachaj Caldea runacunaga yapay
niran: «Tayta, nogacunata willamay ari imata
suyfiushayquitapis. Nogacunanami willashayqui
imapaj suyfiushayquitapis.»

8 Chayno niptin rayga niran: «Imano
rurandpaj cashantapis musyaycarirmi
gamcunaga imanollapapis timputa pésachiytami
munarcaycanqui. 9 Suyfiushdta mana
willamashpayquega llapaniquimi wafiunqui.
Gamcunaga parlacusha carcaycanqui timputa
pdsachinayquipaj llullacuypa manacajcunallata
willaménayquipdmi. Gamcuna nimay imata
suyfiushdtapis. Chauraga musyashdmi suyfiusha
imapaj cashanta willamé&nayquitapis.»

10 Chayno niptin yachaj Caldea runacunaga
niran: «Tayta ray, gam musyayta munay-
cashayquinO0ga manami pipis willashunquipéchu.
Ni maygan raypis may-jina munayniyoj
cashpanpis chayno sasacunataga manami
nishachu musyacojcunata, espiritistacunata,
yachaj Caldea runacunatapis. 11 Tayta ray,
gamga fiyupa sasatami niycdmanqui. Chayta
willashunayquipdga manami pipis canchu cay
pachachodga. Chaytaga dioscunallami musyan.
Ichanga paycuna manami cay pachachoga
tiyanchu.»

12 Chayno nejta wiyaycur rayga fiyupa
rabyacurcuran. Nircur intéru Babiloniacho
tiyaj musyaj-yachaj runacunata wafiuchinanpaj
niran. 13 Musyaj-yachajcunata wafiuchinanpaj
intéruman papilta apachiran. Danieltapis
yan'guincunatawan wafiuchinanpaj ashiran.

Ray suyfiushanta Daniel willashan

14 Babiloniacho caj musyaj-yachajcunata
wafiuchinanpaj mandaj capitan Arioc aywaptin
Danielga yachayllapa parlaparan. 15 Cayno

tapuran: «¢Imanirtaj rayga jinan ora nisha musyaj-
yachajcunata waifiuchinanpaj?» nir.

Chaura Ariocna Danielta willaran imapita
wafiuchinanpaj cashantapis. 16 Chaymi
Danielga rayman aywaran. Nircur ruwaran
imapaj suyfiushan cashantapis willapdnanpéga
shuyaycunanparaj. 17 Nircur wasinman
aywacuran. Chayaycur willaran amiguncunata
Ananiasta, Misaelta, Azariasta. 18 Paycunataga
willaparan janaj pachacho caycaj Tayta Diosta
maflacunanpaj, chayndpana paycunataga Babilonia
musyacojcunatawan iwalta mana wafiuchinanpaj.
19 Mafiacushan chacaylla Danieltaga Tayta Dios
ribilaran raypa suyfiun imapaj cashantapis.
Chayno ribilashanpitami Danielga syélucho caycaj
Tayta Diosta alabaran 20 cayno nishpan:

«Tayta Diosga imaycamapis alabasha cachun.

Payllami musyaj-yachiga munayniy0ga.

21 Paymi camacéchin timpu rucananpdpis.

Paymi ray cananpaj pitapis churan.

Ray caycajtapis jorgurin.

Yachajcunatapis yanapan masta yachananpaj.

Yarpaysapacunatapis yanapan mas yarpaysapa
cananpaj.

22 Paymi maycho pacaraycajtapis musyachicun
pipis mana musyashanta.

Chacaycho caycajtapis rican.

Paypéga llapanpis achicyajmi caycan.

23 Unay awilOcunapa Tayta Diosnin,

gamtami agradésic0, alaba.

Gammi yanapdmashcanqui musyaj-yachaj canépaj;
callpatapis gomashcanqui.

Mafiacushdtapis canan ribilamashcanqui.
Ray suyfiushantapis musyachimashcanqui» nir.

24 Chayno alabarcur Danielga aywaran Ari-
ocwan parlaj. Arioctami rayga mandasha caran
Babiloniacho caj musyaj-yachajcunata llapanta
wafiuchinanpaj. Daniel niran: «Ama wafiuchiychu
musyaj-yachaj runacunataga. Ray cajman no-
gata pushamay. Nogami willashaj imapaj suyfiun
cashantapis.»

25 Chaura Danieltaga jinan 6ra Arioc pusharan
ray Nabucodonosor cajman. Chayachir rayta
niran: «Judd runacuna présu shamojchomi juc
runata tarishcd. Payshi willashunqui gam ray
suyhushayqui imapaj cashantapis» nir.

26 Chaura rayga Beltsasar jutiyoj Danielta
tapuran: «;Gam rasunpachu willamanqui imata
suyfiushdtapis, suyfiushd imapaj cashantapis?»
nir.

27 Chaura Daniel niran: «Manami canchu
yachaj, ni espiritista, ni musyacoj, ni goyllar

estudyajcunapis, musyayta munashayquita
willashunayquipédga. 28 Janaj pachacho caycaj
Diosmi ichanga ima cananpaj cashantapis

musyachimanchi. Paymi musyachisha-
cashunqui shamoj watacunacho ima cananpaj
cashantapis. Tayta, cananga willashayqui

suyfiur ricashayqui imano cashantapis. Chayno
willashayqui imapaj cashantapis: 29 Tayta ray,
gamga cdmayquicho pufiunayquipdna caycarayqui.
Chaychomi yarpachacurayqui shamoj
watacunacho imano cananpaj cashantapis.
Chaymi mana pipis musyashanta musyaj Dios
suyhuyniquicho ricachisha-cashunqui shamoj

watacunacho imano cananpaj cashantapis.
30 ChaynOmi nogatapis musyachimasha pipis
mana musyashanta ricachishushayquita.
Ichanga manami waquin runacunapita noga
mas musyaj-yachaj captéchu musyachimasha.
Chaypa ruquenga imapaj chay suyfiuyqui
cashantapis  willandapami  musyachimasha.
Willaptérami gamga sumaj tantiyanquipaj
yarpachacushayquicuna imapaj cashantapis.

31 «Tayta ray, gamga  suyfiuyniquicho
ricashcanqui runa-niraj jatuncaray faupayquicho
ichiraycajtami. Chayga caran achicyaypa
achicyaycajmi. Fiyupa manchacuypédmi caran.
32Runa-niraj ichiraycajpa umanga caran goripita.
Péchunwan ricrancunana caran guellaypita.
Pachanwanracu chancancunana caranrunsipita.
33 Gongurninpita uraman cajna caran fyérrupita.
Chaquincunanami caran fyérruwan mitu tallusha.
3¢ Chayno ricapaycaptillayquimi pipis mana
tangariycaptin tuna jircapita rumi quiquillan
cuchpdcamuran. Chay rumi cuchpdmur runano
ichiraycajpa chaquinman chayar intérunta
agullariran. 35 Chaura jinan o6ra tacucécuran
fyérru, mitu, runsi, guellay, gori. Chaymi llapan
ticracuriran fiuchu allpamanna. Chauraga
usya wichay riguta wayrasha péjancunata
apacojn0mi wayrana apacuran. Imanpis manami
quédaranchu. Illgajpaj goycoj rumi ichanga
jatuncaray puntamanna ticracurisha. Nircur
intéru cay pachata chapacurcusha.

36 «Chayndmi casha gam suyfiushayquega.
Cananga chay suyfiushayqui imapépis cashantana

willapéshayqui. 37 Gammi canqui llapan
raycunapita mas fiyupa munayniyoj.  Janaj
pachacho caycaj Tayta Diosmi churasha-
cashunqui  mandanayquipaj, munayniyoj
canayquipaj, sinchi canayquipaj, llapan
rispitashunayquipaj. 38 Gampa maquiquimanmi
cachaycusha may chaycho caj runacunatawan
jirca animalcunata, pdriypa purejtapis. Chaymi
gamga caycanqui chay goripita caj umanno.
39  Gam mandashayquipita  guepatanami
yapay juc ray cangapaj. Chay rayga cangapaj
gampita pocu mandajna. Yapay guepanman
ray cananpaj cajmi runsiman tincuycan.
Chay caga cay pachacho cajta ushajpdmi
mandangapaj. 4% Chaypitapis yapay canga juc
ray. Chaywanga chuscuna cangapaj. Chay rayga
cangapaj fyérrundpis sinchimi. Fyérru llapanta
illgdchishanndmi chay rayga llapan raycunata
binsengapaj.

41 «Tayta ray, gamga ricarayqui chaquinta
déduncunatapis fyérruwan mitu tacusha caycajtami.
Chaytaga ricashcanqui mandashan raquicasha
cananpami. Tayta, fyérruwan mitu tacucasha
caycajta ricashayquindmi aybésiga sinchi canga;
aybésiga mana. 42 Chay ricashayquipa chaquin
déduncunaga caran fyérruwan mitu tacushami.
Chayga caycan cayno cananpami: chay
mandashanmi oOraga canga munayniyoj, Oraga
munayniynaj. 43 Gamga ricashcanqui fyérruwan
mitu tacushata. Chaynomi chay wichan caj
raycunapis majachacashpan jucllachacangapaj.
Ichanga manami jucnayllandga cangapéachu.

Paycunaga fyérruwan mitu mana tacucashannomi
canga. 4 Chay raycuna mandaycashan
wichanmi Tayta Diosga juc rayta yurichengapaj.
Chay ray mandashantaga manami pipis
binsengapénachu. Ni may nasyuncho caj
raycunapis manami binsengapdnachu. Pay
japallannami llapan mandajcuna mandashanta
mandanga. Pay mandashanga para-simrimi
canga. 45 Chayno cananpdmi ricashcanqui
mana pipis tangariycaptin quiquillan cuchpamoj
rumitaga. Chay rumimi fuchojpaj goycusha
fyérruta, runsita, mituta, guellayta, goritapis.
Munayniyoj Diosmi gamta musyachisha-
cashunqui shamoj watacunacho imano cananpaj
cashantapis. Chay suyfushayquega rasunpa
cananpdmi. Suyfiushayqui ima ninan cashantapis
rasuntami willashcé.»

46 Willashanta wiyaycur ray Nabucodonosorga
Danielpa hiaupanman gongurpacur umpuran ur-
cun pampaman tOpanancama. Nircur uywaynin-
cunata niran ofrendacunata churapénanpaj, insin-
suta goshtachipdnanpaj. 47 Nircur Danielta niran:
«Gamcunapa Diosniquimi ichanga llapan dioscu-
napitapis mas munayniyoj. Paymi raycunapa
mandajnin, mana pipis musyashancunata musy-
achicoj. Chaymi gamtapis musyachishurayqui
pipis mana musyashan suyfiota.»

48 Chaypitana Danielta rayga churaran mas
mandaj cayman. Chayno ima-aycatapis aypal-
lata goycuran. Nircur churaran intéru Babilonia
siuddpa gobernadornin cananpaj. Chayno chu-
raran chay nasyuncho caj llapan musyaj-yachaj
runacunapa mandajnin cananpapis.

49 Chaypita rayta Daniel ruwaran Sadracpaj,
Mesacpaj, Abed-negopépis. Chaura paycunat-
apis ray churaran Babilonia probinsyacho man-
daj cananpaj. Quiquin Danielnami mandaj car
raypa palasyuncho tiyacuran.

3

Goripita rurachishanta adurashan

1 Ray Nabucodonosormi runa-nirajta
goripita rurachiran runacuna adurananpaj.
Chaypaga altuynin caran quimsa chunca
(30) metru, anchuyninna quimsa metru.
Nircur chayta ichichinanpaj niran Babilonia
probinsyacho  caycaj Dura  pampaman.
2 Chayman ichiycachir gayachiran Illapan
prefectucunata, suprefectucunata, gober-
nadorcunata, mandajcunata, tesurérucunata,
juezcunata, rispitddu mayur runacunata, llapan
probinsyacunapita autoriddcunata, = waquin
mandajcunatapis ushajpaj. Rayga chayno
gayachiran rurachishanta rispitar inaurananpaj.
3 Chaura chay nasyunpa jatun autoridinincunaga
shuntacaran =~ Nabucodonosor  rurachishan
ichiraycajta inaurananpaj. 4 Fista gallaycunanpaj
willacoj runa gayacuran: «Intéru marcacunapita,
nasyuncunapita, may parti rimayta rimaj
runacunapis sumaj wiyamay: 5 Wagrata, quinata,
guitarrata, arpata, chirmiyata, tacsha arpa-niraj
salteriota, waquin tucanacunatapis tucajta
wiyar gamcunaga llapaniqui gongurpacunqui
ray Nabucodonosor goripita rurachishanta
aduranayquipaj. ¢ Pipis mana gongurpacoj cajta,

mana aduraj cajtaga jinan 6rami fiyupa wayllasha
jurnuman gaycurenga.»

7 Gayacushannollami tucuy-niraj tucanacunata
tucamojta wiyar intérupita shamur shuntacasha
caycaj runacunaga gongurpacuran. Goripita ray
rurachishanta llapan aduraran.

8 Waquin vyachaj Caldea runacunaga
malisyaran Juda runacuna mana adurashanta.
Chaymi ray Nabucodonosorta 9 willaran Juda

runacunapa contran. Cayno niran: «Gam
rayga imaycamapis caway. Jutiquipis ama
imaycamapis gongacachunchu. 10 Gammi

nishcanqui tucuy-niraj tucanacunata tucamojta
wiyashan oOra goripita rurachishayquita llapan
runacuna gongurpaycur adurananpaj. 11 Mana
aduraj cajcunata, mana gongurpacoj cajcunataga
wayllasha jurnuman gaycunanpémi nishcanqui.
12 Mana adurajcunaga carcaycan Juda runacuna
Sadrac, Mesac Abed-negomi. Paycunataga
gam churashcanqui Babilonia probinsyacho
mandaj autoridd cananpaj. Chay runacunaga
gamta manami rispitashunquichu. Chaymi
mana aduranchu dioscunata, ni goripita
rurachishayquitapis.»

13 Chayno niptin Nabucodonosorga fiyupa
rabyacurcuran. Nircur niran payman
Sadracta, Mesacta, Abed-negota apapéananpaj.
Naupanman chayachiptin 14 rayga tapuran:
«(Rasunchu gamcuna mana aduranquichu
nogapa diosnécunata, ni goripita rurachishétapis?
15 Cananga llapan casta tucanacunata tucamojta
wiyashpayqui cumuycur-cumuycur aduray-

llapa. Gamcuna mana aduraptiquega canan
orami fiyupa wayllasha rataycaj jurnuman
gaycushunqui. Wayllasha jurnupitaga ¢ima
diosraj salbashunquiman?»

16 Chayno niptin quimsan mO0sucuna
niran: «Nogacunaga imapdnataj imatapis
nishayqui. 17 Nina rataycaj wayllasha
jurnuman gaycamaptinpis nogacuna adurasha
Diosnéga salbamanmanmi. Gam fiyupa mana
allita ruramayta munaycashayquipitapis

salbamanmanmi. 18 Nogacunata mana
salbamaénan captinpis diosniquicunataga manami
adurashéchu. Goripita rurachishayquipa

Raupanmanpis manami gongurpacushéchu.»

Quimsan mosucunata wayllasha jurnupita Tayta
Dios salbashan

19 Chayno nishanta wiyaycur Nabu-
codonosorga quimsan mosucunapaj fiyupa
rabyacurcuran. Cdranpis rabyayllawan pucay-
acdcuranraj.  Chaymi jurnu wayllachejcunata
niran imaypis wayllachinyashanpita ganchis
cutipa mastaraj wayllachinanpaj. 20 Nircur
suldaruncunacho waquinpita mas callpayoj cajta
niran Sadracta, Mesacta, Abed-negota sumaj
wancuypa manyananpaj; nircur wayllasha
rataycaj jurnuman jitapaycunanpaj. 2! Chay
quimsan mO0sucunataga camisan, turwantin,
jacurashan, waquin ropancuna jatishallata
wancurcur rataycaj wayllasha jurnuman
jitapaycuran. 22 Chay oOra jurnuga fiyupa
wayllasha caycaran fiyupa wayllachinanpaj ray
nisha captinmi. Chaymi quimsan mosucunata

jurnuman jitarpoj sulddrucunataga jurnupa
wapchaynin wafiurachiran. 23 Chay mdsucunami
ichanga jurnu rataycaj rurinman wancusha
chayaran.

24 Chayta ricar Nabucodonosorga jamaray-
cashanpita mancharisha apura jataricurcuran.
Nircur tantiyachejnincunata niran: «¢Manachu
jurnumanga quimsaj wancusha runacunata
jitachishcanchi?»

Chayno niptin paycunapis «Au tayta» niran.

25 «jNogaga ricaycd nina chaupincho chuscoj
runacuna cachaylla puriycdmojtami.  Ninapis
manami rupanchu. Jucmi ichanga anjil-niraj
caycamun!»

26 Chayno nishpan Nabucodonosorga jurnupa
puncunman-niraj witiycur gayacuran: «jJanaj
pachacho caycaj Diospa sirbejnincuna Sadrac,
Mesac Abed-nego canan ora llojshicamuy!»

Chayno gayacuptin Sadrac, Mesac Abed-negoga
wayllasha jurnu rataycajpita llojshimuran.

27 Llojshircamuptinna chaycho caycaj
autoriddcunaga faupanman aywaran. Chay
moOsucunataga nina mana ni imallantapis
rupashachu caran. Ricaptin manami

juc  ajchallantapis  gashpashachu caran.
Ropancunatapis manami imallantapis rupashachu
caran. Manami rupasha-rupashapis asyaranchu.
28 Chaura Nabucodonosorga niran: «jSadracpa,
Mesacpa, Abed-negopa Diosnenga alabasha
cachun! Paymi anjilninta cachamuran
sirbejnincunata salbananpaj. Paycunaga
Diosnillanta adurayta munashpanmi mana
rurashachu noga nishataga. Diosninta cachaycur

gongurpaycur juc diosta adurananpitaga
wafluytami munaran. 29 Chaymi cananga noga
né: Pi runapis cay mOsucunapa Diosninpaj mana
allita rimaj cédga ichic-ichicllaman rurashami
canga. Wasincunapis ragallanmi quédanga. Pipis
cacuchun, may marcapis may rimayta rimajpis
cacuchun. Manami maychdopis canchu paycunapa
Diosninno salbaga.»

30 Chaypitaga Sadracta, Mesacta, Abed-negota
Babilonia probinsyacho ray Nabucodonosor chu-
raran mas mandaj cananpéna.

4

Tunichisha yorano Ray Nabucodonosor cashan
1 Chaypitana Nabucodonosor cayno
isquirbichiran:

«Noga, ray Nabucodonosormi mund intéru
marca runacuna, intéru nasyuncho tiyajcuna,
ima rimayta cay pachacho rimajcunapis alli
goyananta, imapis mana pishénanta.

2 «Noga muna gamcuna musyanayquita, janaj
pachacho caycaj Tayta Dios fiyupa almiraypaj-
cunata ricaycapté rurashanta.

3 «Pay milagrucunata rurashanga fiyupa almi-
raypami.

Munayninwan rurashancunaga tantiyaytapis
mana atipaypéami.

Payga para-simrimi ray canga.

Mandashanpis mirar aywaj runacunachopis
chaynollami caycanga.

4 «Noga Nabucodonosorga palasyodcho
allillami goyécuycara. Manami imapis



DANIEL 4:5 xvii DANIEL 4:12

pishémaranchu. > Chayno caycashécho juc
chacay pufiuycashacho fiyuta suyfiurd. Chaymi
yarpachacuycdllar fiyupa mancharira. ¢ Chaura
suyfiushd imapaj cashantapis willaméananpaj
nogaga gayachira Babiloniacho caj llapan
musyaj-yachaj runacunata. 7 Chaymi
shamuran Babiloniacho céga: llapan musyacoj,
goyllar estudyajcuna, espiritistacuna, yachaj
Caldea runacuna. Paycunataga noga willapara
imata suyfiushétapis. Ichanga imapaj chay
suyid cashantapis manami tantiyayta
atiparanchu willaménanpaj. 8 Chaypitaga
Danielpis chayamuran. Paypa jutinta
rucachiparmi diosnépa jutillanta churapara
«Beltsasar> nir. Paytaga rispitddu dioscunapa
espiritunmi llapancho yanapaycaran. Chaymi
suyfiushata payta cayno willapara:

9 «Musyaj-yachajcunapa mandajnin Beltsasar
noga musyami rispitadu dioscunapa
espiritun yanapaycdshushayquita. Chayndpami
musyanqui pi mana musyashantapis.
Suyfiushdta willapéshayqui. Nircur gamna
willamanqui imapaj cashantapis. 10 Camécho
weguraycashpad suyfiushdga caynomi caran:
Cay pacha chaupinchémi fiyupa jatuncaray
yora ichiraycasha. 11 Chay yotraga wifiashpan
fiyupa racuyasha. Puntanga syélumanna
chayaycasha.  Cay pachapitaga intérupitami
ricacaycashapis. 12 Chay y0rapaga Gjancunapis
cuyayllapdmi casha. Wayuynincunapis
aypallami caycasha. Wayuycasha aypallata
llapan micunanpaj aypajpandomi. Llapan jirca

animalcunami llantucuycasha. Pdrej abicunapis
rdmancunacho gueshwancunata ruraycasha.
Cay pachacho cawaj cajtaga llapantami chay
yOralla cawaycéchisha.

13 «Chayno suyfiur ricapaycashallachtmi
illajpita ricashcd Tayta Diospa tépacoj
anjilnin syélupita uraycémojta. 14 Chay
anjilmi anjil-masincunata gayacuypa niran:
«Chay yorata sajtariy. Ré@mancunatapis
mutorgariy. Ojancunatapis rachir-ushariy.
Wayuynincunatapis mashtariy. Llantuynincho
llantucurcaycaj  animalcunapis  gueshpir
aywacuchun. Rémancunacho caycaj abicunapis
aywacuchun. 15 Jinan allpach6ga tumpul-
lantana sapintinta cachaycuy. Nircur sumaj
watay runsi, fyérru cadinacunawan. Jircacho
guewacunapa chaupillancho cacuchun.
Shullaypis ushmachun. Jirca animalcunawan
iwal guewacunapa chaupincho cacuchun.
16 Payga yarpayniynajmanna ticrachun.
Yarpayninpis = uywacunapanfna  cachun.
Ganchis watacama chayndlla cacuchun.
17 Chayno rurananpami nisha syélucho caycaj
Diospa tdpacoj anjilnincuna. Chayrimi llapan
runacuna musyanga janaj pachacho caycaj
Diosga llapanpaj munayniyoj cashanta; llapan
munayniyoj  runacunapdpis = munayniyoj
cashanta. Paymi pitapis churayta munashan
cajtaga mandaj cananpaj churan. Chayno
mas umildi runatapis nasyunpa mandajnin
cananpaj churan.

18 «Chayn6mi noga ray Nabucodonosorga

suyfiushcd. Cananga gam Beltsasar willamay
ari imapaj chay suyfiusha cashantapis.
Noga mandasha nasyuncho caycaj musyaj-
yachajcunaga manami mayganpis musyanchu
imapaj cashantapis. Gammi ichanga
rispitddu dioscunapa espiritun gamcho captin
musyanqui imapaj cashantapis.»

Raypa suyfiun imapaj cashantapis Daniel
willashan

19 Chaura Beltsasar nir jutinta churapashan
Danielga manchacasha may Ora upéllalla
wiyardcuran ~ willapashancunapaj  yarpacha-
cushpan. Chaymi rayga niran: «Beltsasar,
ama yarpachacuychu ni llaquicuypischu,
suyfiushd imapaj cashantapis willaménayquipdga.»
Chayno niptinmi Beltsasar niran: «Tayta
ray, suyfushayquega chayachun contrayqui
cajcunaman. 20 Syélucama wiflasha caycajta
ricashayqui racu yora, cay pachapita may
carupitapis ricacaycaj, 2! 6jancunapis cuyayllapaj
caycaj, wayuynincunapis aypalla llapanpaj
aypaj caycaj, yorapa llantuynincho animalcuna
llantucuycashan dbicunapis gueshwanta rurashan
22yQ@rataricashayquega gammi caycanqui. Gamga
chayashcanqui may-may jatuncarayta mandaj
caymanmi. Fiyupa munayniyojmi ricacushcan-
qui. Gampa ima-aycayqui cajpis aypanman janaj
syélucamami. Chayno cay pachachodga gamllami
mandaycanquipis. 23 Gamga ricashcanqui Tayta
Diospa tdpacoj anjilnin syélupita uraycimojta.
Pay cayno nishantapis wiyashcanquimi:
«YOorata mutur sajtariy. Jinan allpachoga

tumpullantana cachaycuy. Nircur sumaj
watay runsipita, fyérrupita cadinacunawan.
Jircacho guewacunapa chaupillancho cacuchun.
Shullaypis ushmachun. Jirca animalcunawan
iwal guewapa chaupincho cacuchun ganchis
watayaj.»

24 «Chay ricashayqui wiyashayquega
caycan janaj pachacho caycaj Tayta Dios
gampaj nishanmi. Chayga caynOomi canga:
25 Tayta ray, gamga runacunapita gargushami
canquipaj. Animalcunawan iwalna tiyanquipaj.
WiécacunanOmi guewata micunquipaj. Shullaypis
ushmashunquipaj. Gamga chaynolla tiyanquipaj
ganchis watacama. Janaj pachacho caycaj
Tayta Dios llapan runacunapaj munayniyoj
cashanta, pay pitapis munashan cajta mandaj
cananpaj churashanta recondsinayquicamami
chaynoélla canquipaj. 26 Suyfiushayquicho
«tumputa sapintawan cachaycuy> nishanga
cayno cananpdmi: Janaj pachacho caycaj
Tayta Dioslla llapanpépis munayniyoj cashanta
tantiyacuptiquega yapaymi ray cayman
cutichishunquipaj. 27 Chaymi tayta ray,
gamga ruray noga nishdnolla. Amana mastaga
juchata ruraynachu. Amana mana allicunata
ruraynachu. Chaypa ruquenga pobricunatana
yanapay. Chayno allillata rurarga capaschari
canan goyaycashayquindlla goyanquiman.»

28 Ray Nabucodonosorta Daniel willashanga

willashannollami llapanpis cumlicaran.
29 Chaypita juc watata rayga Babiloniacho caycaj
palasyuncho puricachaycaran. Chaychomi

30 niran: «jImano jatuncarayshi Babiloniaga! Mas

munayniyoj cashpdmi mandashd nasyuncunapa
capitalnin cananpaj cayno rurachishcid. Cay
siuddta ricarmi imaycamapis nogapaj parlanga.»

31 Chayno ray parlaycaptillan syélupita rima-
mushan wiyacdmuran:

«Wiyay ray Nabucodonosor: Cananpitaga
manami gamnachu mandayj canqui.
32 Gamga manami runacunawan iwalnachu
tiyanquipaj. Animalcunawan iwalnami
goyanquipaj. WacacunanOpis ~ guewata
micullarmi cawanquipaj ganchis watacama.
Janaj pachacho caycaj Tayta Dioslla pitapis ray
cananpaj churashanta recondsinayquicamami
chaynolla canquipaj.»

33 Imano cananpdpis nishanga chay Orami
cumlicaran. Chay o6ra Nabucodonosorga
runacunapita aywacuran. Nircur wécacunano
guewata micullarna goyaran. Shullaypis intérunta
ushmaran. Ajchanpis wifiar ancapa limann6na
ruracaran. Shilluncunapis janajpa buylaj
dbicunapanOna wifiaran.

Nabucodonosor allchacashan
34 Chaypita Nabucodonosor niran: «Ganchis
wata cumlircuptin, noga Nabucodonosor janaj
syélumanricdrird. Chauragaldcuyasha caycashdapita
jinan Ora allchacdcurd. Chaymi rispitar alabara
janaj pachacho caycaj Tayta Diosta. Cayno nir
alabara:
«Pay munayniyoj cashanga manami imaypis
ushacangapéachu.
Mandashanpis mirar aywaj runacunachopis
chaynollami caycanga.

35 Paypdga manami imapischu cay pachacho tiyaj
runacunaga.

Payga munashannomi imatapis ruran, janaj
pachacho cay pachachopis.

Paytaga manami pipis ichipanchu.

Manami pipis tapunpischu <;imanirtaj chayno
rurashcanqui?> nir.

36 «Chayno alabashd 6rami cashgan yarpaynéman
cutird. Yapay mandaj ray candpana cutichimaran.
Noga ray cashdcho mandashimajcunapis ashimaj
shamuran. Chaypita yapay cutira nasyunnépa
mandajnin candpaj. Yapay ray cashpdga faupata
munayniyoj cashdpita mas munayniyojraj carapis.
37 Chaypitami noga Nabucodonosorga canan
rispitar alabd janaj pachacho caycaj Rayninchita.
Pay rurashanga llapanpis allillami caycan. Alli-
tucojcunatapis manacajmanmi churan.»

)

Pergacho isquirbishan

1 Belsasar Babiloniacho ray cashpan juc
fistata rurachiran. Chay fistaman gayachiran
nasyunnincho mandéashej waranga runacunata.
Fistaman aywajcunaga llapanmi achca Dbinuta

upyaran. 2-3 Belsasarpis machédnancamana
upyaran. Machéshana cashpanga fistaman
apachimuran papanin Nabucodonosor

Jerusalén = Templupita  apamushan  gori,
guellay tasuncunata, cOpacunata. Rayga chay
apachimushan tasuncunawan, cOpacunawan
upyaran. ~ Upyaran warmincuna, chinancuna.
Chay fistacho caycaj runacunaga llapan upyaran.
4 Llapan machasha cashpannaga goripita,

guellaypita, runsipita, fyérrupita, guerupita,
rumipita rurasha diosnincunata alabarcaycaran.

5 Chayno carcaycashan Ora illajpita juc runapa
maquin yurircuran achquicuna caycashan caj-
cho. Nircur dédunwan isquirbiyta gallaycuran go-
turpaycashan jatun wasi ruri yur'garaycaj perga-
cho. Runapa maquin isquirbiycajta ricar ¢ rayga
fiyupa manchariyllawan pasaypa yur'gacécuran.
Manchariyllawan sicsicyaycaran. 7 Nircur jinan
Ora gaparaypa gayachimuran espiritistacunata,

yachaj Caldea runacunata, goyllar estudyajcu-
nata.

Paycunata niran: «Chaycho isquirbiraycajta
liguircur imapaj cashantapis willamaj cajtaga
nogapa guepaman mandaj cajpita guepallanman
mandaj cananpdmi churashaj. Chayno
churashpdmi murddu finu télapita rurasha ropata
jatipdchishaj. Gori wallgatapis wallgapachishaj.»

8 Chaypita raypa munaynincho caycaj llapan
musyaj-yachajcuna yaycuran ray caycashan
cajman. Paycunaga mayganpis isquirbiraycaj
ima ninan cashantapis rayta willananpaj
manami tantiyaranchu. 9 Chaura ray Belsasarga
fiyupa manchariran. Manchariyllawan pasaypa
yur'gacicuran. Manddashejcunapis ima ruraytapis
mana camdpacuranchu.

10 Chaura ray gaparajta wiyar, fistaman
gayachimushan mandajcunatapis gaparaycajta
wiyar raypa mamanga yaycuriycuran goturpay-
cashan jatun cuartuman. Nircur niran: «jTayta
gamga imaycamapis caway! Ama manchariychu.
¢Imanirtaj pasaypa yur'gacdcushcanqui? 11 Cay
mandaycashayqui nasyunchomi caycan

rispitddu dioscunapa espiritun yanapashan
runa. Papéniqui ray cashan wichanpis chay
runaga llapantami musyasha. Payga sumaj
yarpaysapami; dioscunano yachajmi caycan.
Chaynopami papéniqui ray Nabucodonosorga
churaran llapan musyaj-yachajcunapa, goyllar
estudyajcunapa, Dbrijucunapapis cay Caldea
nasyuncho caycajcunapaga mandajnin cananpaj.
12 Chay runapa Daniel jutin captinpis papaniquega
jutinta rucachiparan Beltsasar nirmi. Payga
almiraypami imatapis musyan. Payga llapantami
tantiyan. Imapaj suyfiu cashantapis tantiyan.
Mana tantiyashanchicunatapis tantiyanmi.
Chaymi isquirbiraycajtaga payta liguichishun.
Payga imapaj cashantapis willam&shunmi» nir.

13 Chaymi Danielta ray cajman pusharan.
Chayaptinna ray tapuran: «¢Papdné ray
Nabucodonosor Judépita présu apamushan
runacunawan shamoj Daniel gamchu canqui?
14 Nogata willamasha rispitddu dioscunapa
espiritun gamta yanapdshushayquitami. Gamga
imatapis rasunpa cajtashi willanqui. Musyaj-
yachajshi canqui. 15 Cay nasyuncho musyaj-
yachaj caj runacunata cayman gayachimushca.
Tagaycho isquirbisha caycajta liguircur ima
ninan cashantapis niménanpaj paycuna caycho
caycasha. Ichanga manami imapaj cashantapis
tantiyashachu. 16 Gampami ichanga wiyashca
«Mana pipis musyashancunata musyan yachan,
nejta; chayno <Mana pipis tantiyashanta tantiyan,
nejta. Tagay isquirbiraycaj imapaj cashantapis
willamaptiquega nogapa guepdman mandaj
cajpita guepallanman mandaj canayquipdmi

churashayqui. @~ Murddu finu télapita rurasha

ropatami jatipachishayqui. Gori wallgatami
wallgapéchishayqui.»
17" Chaura Danielga niran: «Tayta ray,

garayniquicunaga quiquiquipaj cacuchun u
jucta goycuy. Chaypis nogaga willashayquimi
pergacho isquirbiraycaj ima niycashanta, imapaj
cashantapis.

18 «Tayta ray, musyashayquinOpis papéaniqui
Nabucodonosorpa maquinchomi chaychica
marcacuna caran. Payga fiyupa munayniyojmi
caran. Llapan runami manchacuran. Chayno
cananpidga janaj pachacho caycaj Tayta
Diosmi camacéchiran. 19 Munayniyoj cayman
churaptinmi llapan runa manchacoj. Juc-
1a japa runacunapis manchacoj. Papdniquega
munar, pitapis wafiurache;. Waquintaga
perdunaj. Waquin runataga mandaj cayman
churaj. Waquintana manacajman churaj.
20 Fiyupa munayniyojna cashpan shongun
chucru ricacuptin ichanga mandaj caynintapis,
mandashan marcacunatapis Dios guechuriran.
Sumaj allicho goyaycajtapis manacajman
churaran. 2! Runa-masincunawan goyaycajta
garguriran. Alli yarpaynin caycashancho
uywapa  yarpaynin-nirajman  ticracuriran.
Chucaru biirrucunawanna goyaran. WéacacunanOmi
guewata micuran. Intérunta shullay ushmaran.
Janaj pachacho caycaj Tayta Dios llapan
runacunapaj munayniyoj cashanta, pay pitapis
munashan cajta mandaj cananpaj churashanta
recondsinancamami chaynolla goyaran.

22 «Canan gam tayta Belsasarpis wamran
caycashpayqui imano papéniqui ruracashanta
musyaycarpis munayniyoj-tucushpayqui chucru
shongu ricacushcanqui. 23 Chaymi Tayta Diosta
Templuncho garanan codpacunata apaycachimur
binuta  upyashcanqui  mandé&shishojcunawan,
warmiquicunawan, chinayquicunawan. Chaynopis
goripita, guellaypita, runsipita, fyérrupita,
guerupita rurasha caycaj mana ricaj, mana wiyaj,
mana yarpachacoj dioscunatami alabashcanqui.
Janaj pachacho caycaj Tayta Diostami ichanga
mana alabashcanquichu paypa maquincho
bidayqui caycaptinpis, llapan rurashayquicunata
pay ricaycaptinpis. 24 Chaypitami Tayta
Dios cachamusha cay pergaman maqui
isquirbinanpaj. 25 Chay isquirbiraycdga niycan
MENE, MENE, TEKEL, y PARSIN nir.

26 «Chaycunaga cayno cananpami niycan:

MENE ninanga caynomi: Tayta Diosmi imay-
camalla ray canayquipépis yupasha. Chayl-
lachdna ushacé@nanpami nisha.

27 TEKEL ninanga caynomi: Tayta Diosmi lla-
pan rurashayquicunata balansacho pésashay
pishejllami caycan.

28 PARSIN ninanga caynomi: Mandashayquitaga
pullanpami raquirisha. Media jutiyoj nasyun
runacunatawan Persia runacunatami raqui-
paycusha.»

29 Chayno willaycuptin ray Belsasarga niran
Danielna raypa guepdman mandaj cajpa
guepallanman mandaj churananpaj cashanta,
murddu finu télapita rurasha ropata jatipananpaj,
gori wallgata wallgapananpaj.

30 Chay chacayllami Caldeacunapa raynin
Belsasartaga wafiuycachiran. 31 Belsasar
mandashanta Media jutiyoj nasyun runa Dariona
mandananpaj yaycuran. Chay ora Darioga sojta
chunca ishcaynin (62) watayojna caycaran.

6

Liyuncuna  wichgaraycashan  uchcuman
Danielta gaycushan

1 Dario ray car churaran pachac ishcay
chunca (120) prefectucunata mandashan
nasyuncho manddéshinanpaj. 2 Chay mandajcuna
imano arushantapis ricananpdna churaran
quimsaj mandajcunata. Chayno ruraran
llapan mandashancho ray alli cananpaj. Chay
quimsapita juc manddga caran Danielmi.
3 Danielga waquin caj mandajcunapita
mas yarpaysapa cashpanmi imachopis alli
llojshiran. Chaymi rayga yarparan nasyunpa
mandajnincunapa mandajnin churayta.
4 Chayno yarpaptin waquin mandajcunawan
prefectucunaga imandllapapis achéquita ashiran
mana alliman churananpaj. Achdquita ashirpis
Daniel alli runa captin imatapis mana tariranchu.
5> Chaypis jinalla yarpachacurcaycaran Danielpa
contran. Chaypitana parlacuran: «Achdquita
ashirpis manami tarishunpéchu. Ichanga
pay Diosninpa laynincunatami simri cumlin.
Chaynopami ichanga payta tunichishwan.»

6 Chayno parlacarcédrirmi mandajcunawan
prefectucunaga aywaran ray Dariowan
parlaj. Raypa faupanman chayaycéarir niran:

«jImaycamapis caway tayta ray! 7 Cay nasyuncho
mandaj autoriddcunaga llapanémi shuntacaycur
parlacushcd juc layta intéruman apachinépaj
paycuna musyananpaj. Chay laychomi nenga
quimsa chunca (30) junajcama gamllata
adurashunayquipaj. Chay junajcunaga manami
pipis diosnincunata ni runatapis adurangachu.
Chay layta mana cdsucoj cdga liyuncuna
wichgaraycashanmanmi garpucanga. & Chaymi
cay laytaga firmay pipis manana rucachinanpaj.
Chauraga Mediapawan Persiapa laynincho
niycashannomi mana anulacanganachu.»

9 Chaura ray Darioga firmaran chay papil
rurasha caycajman. 10 Mushoj layman ray
firmashanta musyaycur Danielga wasinman
aywacuran. Nircur pufiunan cuartupa
benténacunata quicharan. Chay bentinacunaga
caycaran Jerusalenman ricaraj. Nircur
gongurpacuran Tayta Diosta mafiacunanpaj,
alabananpaj. Chaynoga cada junaj ruraj
quimsa cutimi. 11 Chay 6ra contran runacunaga
Danielta tariran Diosninta alabaycajta, rispitar
mafiacuycajta. 12 Chaymi jinan 6ra aywaran ray
cajman layta cumlichinanpaj willaj. Chayaycur
niran: «Gammi mashtachishcanqui juclayta. Chay
laychomi niycasha quimsa chunca (30) junajcho
pipis dioscunata, runatapis adurashpan gamta
mana adurashuptiquega liyuncuna caycashan
uchcuman garpusha cananpaj. ¢{Manachu chayno
casha?»

Chaura rayga niran: «Au chaynomi. Chay layga
simrimi cumlinan. Mediapawan Persiapa laynin-
cho niycashanndmi mana anulacangachu.»

13 Chayno niptin Danielpa contrancunaga
yapay niran: «udd nasyunpita apamushan
runacunacho caycaj Danielga manami gamta
rispitashunquichu; chay firmashayqui laytapis
manami cdsunchu. Chaypa ruquenga cada
junaj quimsa cuti Diosninta mafacuycajtami
ricashcécuna.»

14 Chayta wiyaycur rayga fiyupa llaquicuran.
Chaymi Danielta imangpapis salbayta munaran.
Inti yaganancamami imandpapis salbayta ashiy-
caran. 15 Chay o6raga Danielpa contrancuna yapay
aywaran ray cajman. Nircur niran: «Layninchitaga
llapanmi musyan tayta. Mediapawan Persiapa
laynincunaga ray séllurcuptin manami anulacan-
nachu.»

16 Chayno niptin rayga Danielta apachimuran
liyuncuna caycashan uchcuman garpurinanpaj.
Ichanga manaraj garpuptin rayga Danielta niran:
«jMana jamaypa sirbishayqui Diosniqui salbay-
cushunqui ari!» nir.

17 Daniel uchcuchona caycaptin apamuran
jatun ldja rumita. Chaywan wuchcuta
chaparcdriran. Nircur rayga Séllunwan sélluran.
Chayno rayta mandashejcunapa séllunwanpis
s€lluran Danielpéapis laycho niycashanno mana
rucacdnanpaj. 18 Chaypita rayga palasyunman
aywacuran. Nircur mana micuyllapa
cuartunman yagacuycuran. Chay chacayga
manami ima tucanacunatapis tucaparanchu.
Warayllata mana pufiunaranpischu. 19 Pacha
wararcuptenga apurd aywaran liyuncuna
caycashan caj uchcuman. 20 Liyuncuna
caycashan uchcu puncunman chayaycashancho

rayga llaquisha gayacuran: «Cawaj Diosta sirbej
Daniel, ¢mana cachaypa sirbishayqui Diosniquega
liyuncunapita salbashurayquichu?» nir.

21 Chaura uchcu ruripita Danielga nimuran:
«jImaycamapis caway tayta ray! 22 Diosnémi
cachamusha anjilninta. Chay anjilmi
liyuncunapa shiminta wichgarcusha mana
imatapis ruraménanpaj. Diosmi musyan nogaga
ima mana allitapis mana rurashdta. Gampa
contrayquipis manami imatapis rurashcachu.»

23 Chaura rayga fiyupa cushicuran. Nircur
jilnan Ora uchcupita Danielta jorgachiran.
Jorgarcamur ricaptin intéru cuerpun sdnulla
caran. Diosman yéaracuptinmi liyuncunaga
imatapis mana ruraranchu. 24 Chaypitaga
Danielta wafiuchiyta munaj contrancunatana
ray apachimuran. Liyuncuna caycashanman
wiflarpuran warmintinta wamrantinta.
Paycunataga manardpis pampaman chayaptin
liyuncuna pintir rachir-usharir micucarcdriran.

25 Chaymi ray Darioga isquirbircur apachiran
llapan nasyuncho tiyaj runacunaman, juc casta
rimayta rimaj runacunamanpis cayno nishpan:

«Noga mund gamcuna cushisha, alli
goyanayquitami.

26 «Cananga noga né: Cay mandashachoga lla-
paniquipis Danielpa Diosninta rispitar aduray-
llapa.

«Paymi cawaj Diosga.

Payga imaycamapis caycanmi.

Pay mandashanga manami imaypis ushacan-
gachu.

Munayniyoj cayninpis chaynollami imaypis cay-
canga.

27Paymi salbacoj, imapitapis washicoga.

Janaj pachachopis cay pachachopis

Paymi ruran fiyupa almiraypajcunata.

Paymi Danieltapis salbasha liyuncunapa shimin-
pita.»

28 Chaynopami Dario ray cashancama Danielga
jinalla  munayniyoj autoridd palasyucho

caycaran. Ciro Persiapa raynin captinpis
jinallami Danielga autorida caycaran.
7

Chuscu wardcuycunata Suyfiushan

1 Juc watana Babiloniapa raynin Belsasar
mandaj caycashan wichan Danielga suyfiuran.
Riccharcorga suyfuynincho Tayta Dios
ribilashanta jinan 0Ora cayno isquirbiran:
2 «Suyfiuynécho ricaycashcd cay pachacho
chuscun ladupita wayraycimoijta. Chayno
wayrashpanmi lamar yacutapis manchariypaj
wac-ldman cay-ldaman apar pullchajyaycéchiran.
3 Chayno ricapaycaptémi illajpita manchariypaj
chuscu wardcuycuna lamarpita llojshimuran.
Chay  wardcuycunaga  cada-Unun  juc-niraj

juc-niraj caran.” 4 Rimir caj wardcuyga
liyun-niraj caran. Ichanga ancapa-niraj
dlanpis caran. Ricapaycaptilldmi &lancunapis

rachicidcuran. Chauraga runa ichirajno guepa
caj chaquillanwanna ichicurcuran. Yarpayninpis
runapanona ticracuriran.

* 7:3 Apoc. 13.1;17.8

> «Jucaj wardcuyna caran Osuno. Chaypa jucaj-
la wajtan jogaricasha caycaran. Amuraycasha
quimsa custillacunata. Chay Osuta cayno nejta
wiyard: <«Ayway aychata micucarcamunqui sac-
sanayquicamal

6 «Jucaj wardcuyna caran tinri-niraj,* chuscu
alayoj. Umanpis chuscu caran. Paytana churaran
mandaj cananpaj.

7 «Suyhushdcho ricashd juc wardcuyga
caran manchacuypaj, fiyupa callpasapa.
Quiruncunapis fyérrupita jatusaj casha. Chay
wardcuyga micushpan llapanta rachir-ushasha.
Puchodpacushantana lluchcar-ushasha. Chay
wardcuyga casha quimsa cajta ricashépita mas
juc-nirajmi. Chaypaga wagranpis umancho
casha chunca.” 8 Wagrancunata ricapaycashécho
ricard chaupinpita tacsha wagra wiflaycdmoijta.
Chauraga quimsa caj wagrancunata achuriran
chayraj wifiaycdmoj wagra alli wifiananpaj. Chayraj
wifiaycaj wagrapaga fiawinpis shiminpis caycasha
runapano. Chaymi mana manchacuypa mana
allicunata parlaycaran.

Auquinta ricashan
9 «Chayno ricapaycaptillimi jamacuna silluncuna
yurircuran.
Chayman juc auquin jamaycuran.

Paypa ropanna caran rashtano yuraj.”
Ajchanpis caycaran tagshasha yuraj millwanoraj.
Jamacuna sillunwan ruyranga caycasha nina

ratataycajmi.”

* 7:6 Apoc. 132 ¥ 7:7 Apoc. 12.3;131 © 7:9 Apoc. 1.14
* 7:9 Apoc. 20.4

10 «Paypa faupanpitaga nina rataycaj mayumi llo-
jshiycaran.

Waranganpa-waranganpa runacuna aduray-
caran.

Yupaytapis mana atipaypaj sirbircaycaran.™
Chayno caycaptin auquengajusgananpinajamay-
curan.

Librucunatapis quicharan.™

11 «Noga ricapaycarad chay tacsha wagra mana
manchacuypa fiyupa manchariypajcunata
rimajta. Chayno ricapaycaptilldinami chay
wardcuyta  wafluycachiran. Wartiurcachir

tacsha-tacshalla rurariran.  Nircur ninaman
jitapaycuran chaycho rupananpaj. 12 Waquin caj

wardcuycunatagamunayninta guechuran. Ichanga
manami wafiuchiranchu. Chaycunapaga manami
Oran chayamuranréchu.

13 «Nogaga suyfiur jinalla ricapaycara.

Illajpita ricara pucutaycho runa-niraj
aywaycimojta.”

Payga aywasha Auquin cajman.

Chayaptenga Auquinpa faupancama pushasha.

14 Chaura paytaga mandaj cananpaj churaran.

Paypa munayninmannami churaran

llapan runata, llapan marcacunata,

jdpa runacunata, juc-niraj rimajcunatapis.

Llapan payllatana aduraycaran.

Payga mandaj cayninpita imaypis manami llo-
jshengapénachu.

* 7:10 Apoc. 511 T 7:10 Apoc. 2012 T 7:13 Mat. 24.30;
26.64; Mar. 13.26; 14.62; Luc. 21.27; Apoc. 1.7,13; 14.14

Pay mandashanga imaypis manami ushacan-
gapénachu.”

Suyriur ricashancunata tantiyachishan

15 «Noga Daniel chaynoéta ricaycushpd ima
ruraytapis mana camdpacuridchu. Chaynocunata
ricashdpitami fiyupa mancharisha caycara.
16 Chaymi chaycho ichirpaycajmanga jucpa
Naupanman witird. Paytana ruward ricashdcunata
tantiyachimashpan willapdménanpaj.  Chaura
payga willapdmashpan cayno nimaran: 17 «Chay
chuscu wardcuyga gatinayllanpa chuscu raycuna
cananpami. Paycunami cay pachacho intéruta
mandanga. 18 Chaypitanami Tayta Diosman
yédracojcunapa munayninmanna cay pachata
entreganga. Chaura paycunapa munayninchOmi
cay pacha imaycamapis canga.™

19 «Nogaga sumaj musyayta munard ushanan
caj wardcuypita. Chayga caran waquin
cajpita mas juc-niraj fiyupa manchacuypaj.
Quiruncunapis caran fyérrupita, shilluncunana
runsipita. Micushpan llapantami rachir-
ushaycaran. PuchOpacushantana lluchcacuycaran.
20 Chaynopis nogaga musyayta munara

chunca wagrancunapaj, nircur guepata
wiflamoj fawiyoj shimiyoj wagrapaj. Chayga
rimaycaran mana manchacuypa. Chayno

waquin wagrapitaga mas jatunnoraj caycaranpis.
Quimsa caj wagrataga achuriran japallanta
cachaycunanpaj. 21 Nogaga chay wagrata
ricarda Dios acrashancunawan pillyaycajta.

* 7:14 Apoc. 1115 T 7:18 Apoc. 22.5

Pillyashpan wagraga binsiycaranna.* 22 Chayno
pillyaycaran Auquin chayamunancama. Auquin
chayaycamurmi Dios acrashancunataga

alli arriglaran.®  Chay oraga Dios acrashan
runacunapa maquinchona cay pacha cananpaj
chayamushanami caran.

23 «Chaura chay runa nimaran: <Chuscu caj
wardcuypa guepanman caj wardcuyga caycan
cay pachacho waquin cajpa guepanman
mandaj cananpami. Chayga cangapaj waquin
mandajcunapita mas jucnomi. Munducho
cajcunataga llapantami ushanga, lluchcaconga,
ichic-ichiclla ruranga. 24 Chay warécuypa chunca
wagrancunaga caycan chay ray mandashancho

chuncaj raycuna cananpiami.” Paycuna
mandaycaptin jucna mandaj yurenga. Chay
manddga waquin caj mandajpita mas jucnomi
canga. Chay raymi quimsaj raycunata illgachenga.
25 Chay rayga syélucho caycaj Diospédpis mana
allitami rimanga. Dios acrashancunatapis
Nacachengami.  Diospa laynincunatapis, jatun
diya-wardacunatapis rucachiyta munanga.
Chauraga Dios acrashan cajcunapis chay
raypa munayninchOna caycangapaj juc timpu,
ishcay timpu, mas pullan timpucama.”
26 Chaypitanaga Mandaj autorida jamaycur
chay rayta jusganga. Paymi llapan munayninta
guechongapaj. Chayno guechushpan illgichenga.
27 Cay pachacho mandajcuna mandashanta,
munayniyoj cashanta, ima-aycancunatapis

* 7:21 Apoc. 137 T 7:22 Apoc. 204 T 7:24 Apoc. 17.12
* 7:25 Apoc. 12.14;13.5-6

jaguipaycongapaj Tayta Dios acrashancunatana.
Paycuna mandashanga imaycamapis mana
ushacajnami canga. Allpa janancho tiyaj céga
llapanmi payllatana wiyaconga, sirbenga.

28 «Chayllanami casha suyfiushdga. Chaynota
ricaycur noga Danielga fiyupa yarpachacur
pasaypa almaynaj ricacurd. Ichanga chayno
ricashidta manami pitapis ni juc shimillapis
willaparachu.»

8

Carnitawan chibuta suyflushan

1 Ray Belsasar quimsa watana mandaycapt-
inmi, flaupata suyfiushdno noga Danielga yapay
suyfiurd. 2 Suyfuynécho nogaga caycard Elam
probinsyacho caycaj capitalnin Susa siudécho,
Ulai mayu cantuncho. 3 Chaypita ricchacur-
ishdcho caruman ricard jatun carni mayu can-
tuncho caycdmojta. Ishcan wagranpis jatun-
caray caycamuran. Jucaj wagranga guepataraj
wiflamusha carpis jucajpita mas jatunta wifiasha
caycaran. 4 Chay carni juracur wagranta mu-
nachipaycaran inti yaganan caj-laman, norte caj-
ldman sur caj-ldmanpis. Chay carnitaga manami
ni ima animalpis ichiparanchu. Tupashpanga lla-
pantami wafiurachisha. Manami ni ima animalpis
gueshpishachu. Chay carniga llapantapis mu-
nashantamirurasha. Chayno ruraycallarmi fiyupa
callpayoj ricacuran.

> Chay ricashépaj noga yarpachacuycashachomi
ricirird juc chibutana inti yaganan caj-lapita,
corriyllapa pampamanpis mana lluchcayllapa

aywaycamojta. Chay chibupa urcuncho
juc jatun wagran caycaran. 6 Chay mayu
cantuncho caycajta ricashd ishcay wagrayoj
carniman fiyupa rabyasha llapan callpanwan
corriran. 7 Carni cajman chayaycorga llapan
callpanwan tupaycuran. Chaura carnipa ishcan
wagranta paquipariran. Carnipaga manana

callpan carannachu pillyananpaj. Chaymi
chibuga pampaman tunirachiran. = Pampacho
jitaraycajtana lluchcar-usharan. Chayno

magaycajta washdnanpaj manami pipis caranchu.

8 Chay chibuga mas callpayoj munayniyoj
ricacuycaran. Chayno fiyupa munayniyoj
caycaptin jatuncaray wagran paquicicuran.
Chaypa ruquinna chuscu wagracuna wifiamuran.
Chay wagrancuna cay pachachodga chuscun
ldduman togriraycaran. 9 Chayno wagrancuna
caycaptin juc wagranpitaga tacsha wagra
wiflacaramuran. Chay wagrana sumaj jatunta
wiflaran sur caj-ldman, inti yagamunan caj-
laman, Cuyayllapaj nasyun caj-lamanpis togrisha.
10 Chay wagraga wifiaycéllarmi syélucho caycaj
estréllacunatapis toparanna.” Nircur waquin
estréllacunataga garpamuran. Yagamojtana
lluchcar-usharan. 11 Estréllacunapa mandajnin
Tayta Diostapis apdriyta munaran. Diosta
adurana wasitapis ganrachiran. Waran-
waran Diospaj rupachicunantapis illgachiran.
12 Chayno illgichirmi marca-masécuna mana
wiyacoj cashanpita paycunataga chay wagra
maquichacurcuran. Chayno rurarmi Tayta

* 8:10 Apoc. 12.4

Diospa laynincunataga manacajman churaran;
munashanta ruraran. Llapan rurashanpis
munashanno llojshiparan.

13 Chaypitaga wiyarad juc anjil jucaj anjilta cayno
tapuycajta: «;Imaycamaraj chaynolla caycanga
waran-waran Diospaj sacrifisyuta rupachinan

cajchoga? ¢Imaycamaraj Diospa wasintaga
manacajman churaycanga? ¢Imaycamaraj
Diosman yaracojcunatapis manacajman

churaycanga?» 14 Chayno tapuptin jucaj anjilmi
niran: «Chaynolla caycanga ishcay waranga
quimsa pachacnin (2,300) tardi y tuta sacrifisyuta
rupachinancamami. Chaypitardmi Templutaga
limyuyéchenga.»

15 Chaycuna imapaj cashantapis musyayta mu-
nar noga Daniel ricapaycaptémi faupdcho illajpita
runano yurircuran. 16 Chaura Ulai mayupita runa
gayacuycajta wiyard. Cayno niycdmuran: «Gabriel
chay runata tantiyachiy ricashan imapaj cashan-
tapis.»™

17 Chaura payga faupdman witimuran. No-
ganami manchariywan flaupanman gongurpacur
umpura urcopis pampaman topanancama. Chaymi
pay nimaran: «Runa, suyfiur ricashayquicunaga
canga ushanan junajcunachOmi.»

18 Chayno niycdmaptillanmi nogaga chiyacacur
pampaman tunird. Chaura pay yataycamar yapay
jatarcachimaran. 19 Nircur nimaran: «Sumaj
willapashayqui Dios rabyacurcur castiganan
junajcunapaj. Ricashayquega caycan ushanan
junajcunapami. 20 Chay ishcay wagrayoj carnita

* 8:16 Luc. 1.19, 26

ricashayquega caycan Persiapawan Mediapa
raynincuna imandpis cananpédmi. 21 Chibunami
tincuycan Grecia nasyunman. Chay urcuncho
caycaj wagranga caycan Greciapa rimir cajraynin
cananpami. 22 Rimir caj wagran paquicdcuptin
chuscu wagrancuna wifiam0ga caycan chay
nasyunta chuscoj raycuna mandananpami.
Ichanga chay guepa caj raycunaga manami
rimir caj ray munayniyoj cashannonachu canga.
23 Chay raycuna mandashan ushacaptin, jucha
rurashancunapis mana awantaypdna captin, juc
fiyu raymi mandaj cayman chayangapaj. Chayga
cangapaj sabidumi. 24 Fiyupa munayniyojmi
cangapaj, ichanga manami  quiquinpa
munayninwanchu. Mana riguiypaj illajpitami
imatapis illgdchenga. Ima rurashancunapis
paypaga llapanmi alli llojshipanga. Munayniyoj
runacunatapis illgdchengami. Dios acrashan
runacunatapis aypallatami wafiuchenga. 25 Sabidu
cashpanmi llullapar pi-maytapis engafianga.
Chayno ruraycorga fiyupami munayniyoj-
tuconga. Aypalla runatami payman ydracur
goyaycajcunata illajpita wafiuchenga.  Llapan
raycunapita mas Munayniyojwanpis pillyaytami
munangapaj. Chaymi ichanga wafiuyta
tarengapaj.

26 «Ayca junajpis imano cananpépis suyfiur ric-
ashayquega rasunpami canga. Ichanga gam ama
pitapis willapaychu. Cananpita unayllataga chay
ricashayquicuna llapanpis rasunpami canga.»

27 Chaura, noga Danielga mayara callpdpis
mana cajtanona. Chaynopami gueshyara achca

junaj. Gueshyaycashdpita jatarcorga nasyuncho
mandayj mandamashancunata ruraycara.
Chay suyfiuynécho ricashdpami ichanga fiyupa
llaquicur yarpachacuycara tantiyayta mana
camapacur.

9

Marcanpaj Daniel mafiacushan

1 Media jutiyoj nasyun runa Asueropa
wamran Dario Caldeacho ray mandaj caycaran.
2 Pay juc watana ray car mandaycaptinmi
noga Daniel liguiycard Tayta Diospa profétan
Jeremias isquirbishanta.” Chaychoga caycaran
ganchis chunca (70) watayaj Jerusalén
juchushalla cacunanpaj profétanta TAYTA DIos
musyachishanmi. 3 Chaura juchécunapita
ayunashpd, gachga ropacunata jaticushpd,
uchpaman jamacushpd Tayta Diosta mafiacurd.
4 Chaymi llapan juchécunapita TAYTA DIOSPA
Naupancho cunfisacur cayno mafiacura:

Fiyupa munayniyoj, jatun Tayta Dios,
imatapis aunishayquita gamga llapantami
cumlinqui. Chaymi cuyacoj cashayquitapis
musyachinqui mandamintuyqui nishanta cum-
lejcunata, cuyashojcunataga. 5 Nogacunaga

juchatami  rurashca. Llutallantami
rurashcdcuna. Gamta mana yarpashpami
goyashcéacuna. Mandamintuyquicunatapis,

layniquicunatapis munashayquindga manami
rurashcécunachu. 6 Sirbishoj profétayquicunataga
manamiwiyacushcécunachu. Paycunaga gampa

9:2 Jer. 25.11; 29.10

jutiquichOmi raynécunata, unay caj awilGcunata,
llapan Israelcunatapis willaparan.

7 Tayta Dios gamga llapantapis allimi
jusganqui. Nogacunami ichanga fiyupa
pengacusha carcaycd. Pengacushami carcaycé
Judd runacuna, Jerusalencho tiyajcunapis,
waquin caj Israelcunapis, carucho tiyaj
sercacho tiyajpis, gam nishayquita mana
wiyacushanpita juc-la nasyuncunaman
jitarishayqui cajcunapis. 8 Tayra Dios
nogacunapis, chayno raynécunapis, unay caj
awilOcunapis fiyupa pengacushami carcaycé
ricaycdmaptiqui mana allita rurashdpita.
9 Tayta Dios, gammi canqui cuyapécoj,
perdunacoj. Ichanga nogacuna gampa
contrayquimi ricacurd. 19 Nogacunaga manami
wiyacushciachu nimashayquita. Sirbishoj
profétayquicunawan willapachimashayquitapis
manami wiyacushcécunachu. 11 Gam
yachachimashayquita Israelcunaga llapanémi
mana wiyacushcéachu. Nishayquicunatapis
manami cumlishcicunachu. Nogacunaga
ricaycdmaptiquimi ~ fiyupa  mana allita
rurashcdcuna. ChaynOpami canan nogacuna-
manga maldisyun chayamasha sirbishojniqui
Moisés isquirbishan laycho niycashanno.
12 Castigaménayquipaj nishayquinémi rasunpa
castigamashcanqui  nogacunata, manda-
jnécunatapis. Manami imaypis cay pachamanga
castigu chayamushachu canan Jerusalenta
castigashayquindga. 13 Cay facaycunaga
llapanmi nogacunaman chayamusha Moisés

isquirbishan laycho niycashanno. Chaypis
nogacunaga manami gamman ricdramushcéchu.
Gam nishayquita rurandpidga manami
yarpachacushcéchu. Llutan ruraycunallachOmi
goyashcd. 14 Chaypitami TAYTA D1os, gamga
cachamushcanqui nogacunapaj camarisha
caycaj castiguta. Gamga llapantapis rasun
cajtami ruranqui. Nogacunami ichanga
nishayquita mana wiyacushcéchu.

15 Tayta Diosné, Egiptupita acrashayqui
runacunata  jorgamushpayquimi  gamga
musyachirayqui fiyupa munayniyoj
cashayquita. Chaynopami chay junajpita-pacha
canancama musydcuna fiyupa munayniyoj
cashayquita. = Chaypis nogacunaga juchata
rurar fiyupa mana allitami rurashcacuna.
16 Nogacunaga musyami Tayta, llapantapis
alli jusgashayquita. Jerusalenpaj ama
rabyashallaga caynachu ari. Jinachopis
Jerusalenga caycan rispitddu lomacho caycaj
acrashayqui siudami. Bisinun nasyuncunacho
tiyaj runacunaga fiyupa jamurparmi asipan
Jerusalentawan acrashayqui runacunatapis
nogacunapa juchdpita, unay caj awildcunapa
juchanpita. 17 Tayta Diosné, ruwacur
mafiacamushdta wiyaycamay ari. Templuyqui
chayno juchuchisha caycajtaga rispitasha
canayquipaj alli fiawiquiwan ricériy ari. 18 Tayta
Diosnilld ruwacur mafiacushdta wiyaycamay.
Sumaj ricériy ari gamta rispitar adurana siuda
imano ushacasha caycajtapis. Nogacunaga
manami allillata ruraj cashpichu gamta
manacamo. Chaypa ruquenga mafiacamd

cuyapécoj cashayquita musyarmi. 19 jTaytallau,
Tayta! jWiyaycamay ari! iPerdunaycamay
ari! iWiyaycamay ari Tayta Dios! iJuclla
aywaycamuy ari yanapamadnayquipaj! Tayta
Diosné, jutiqui-raycu, acrashayqui siudd-raycu,
acrashayqui runacuna gamta alabarcaycéshoj-
raycu yanapaycamay ari. Ama wiyardcuychu
ari.

Ganchis chunca semdnacunapaj tantiyachishan

20 Jinallami nogaga TAYTA DIOSTA mafiacuycard,
juchdcunata, Israel-masécuna juchata rurashan-
pitapis cunfisacushpd. Pay acrashan rispitddu
ldmacho caycaj Jerusalenpépis mafacuycard.
21 Chayno mafacuycaptémi suyfiuynéchu ricasha
anjil Gabriel périypa shamuran noga caycasha
cajman. Chay oOraga caran Tayta Diospaj
tardipa ofrendata churay Orantna. 22 Chay
anjil chayaycamur nimaran: «Daniel, noga
shamushcd gamta sumaj tantiyachindpéami.
23 Tayta Diosga gamta fiyupami cuyashunqui.
Chaymi mafacuyta gallaycushayquipita-pacha
llapan mafiacushayquita wiyashurayqui. Cananga
cachamasha gamta tantiyachir willapanapami.
Canan ichanga ricashayqui imapaj cashantapis
tantiyachishéta sumaj wiyamay:
24 «Ganchis chunca seméanami camacéchisha caycan
nasyunniquipdwan rispitadu siudaniquipéga.
Chaypitanaga jucha ruray manami canganachu.
Mana alli ruraycunapis illganganami.

Jucha rurashancunapitapis perdunashanami
canga.

Imaycamapis alli goyayllana canga.

Suyfiur ricashayquindmi llapan nishancuna cum-
lenga.

Diospaj acrashanpis cangapaj fiyupa rispitdduna.

25 Cayta sumaj tantiyacunquiman:

Jerusalén siudéta allchananpaj nishanpita-pacha,

acrashan mandaj chayamunancamaga canga
ganchis seméanardmi.

Jerusalenpa intéru cantunpa pergancunatawan

callincunata

allchananpdga caycan sojta chunca ishcay
semanami.

Ichanga chay wichan cangapaj amatar
llaquicuymi.

26 Chay sojta chunca ishcay seména pasarcuptenga
acrasha caycaj mandajta wafluycarachengapami.
Manami pipis ruquin quédangapdchu.

Chauraga juc-la ray shamuptin sulddruncunami
Jerusalén siuddtawan

Templuta illgachengapaj.

Yacu jundejnopis illajpitami ushacayga chaya-
mongapaj.

Chaynollami guérrapis wahiuchinacuypis caycanga

imaycamapis nishan junaj chayamunancama.

27 Chay juc-1a rayga juc seménami contratuta rurar
alli parlaconga.

Pullan seménach6nami ichanga nengapaj uywacu-
nata ni ima ofrendatapis Diospaj manana
apananpaj.

Diospaj rupachicuna altartapis pasaypa manacaj-
man churangapaj.”

Chaynoga caycangapaj chay runaman Tayta
Diospa castigun chayanancamami.»

* 9:27 Mat. 24.15; Mar. 13.14

10

Linu ropasha runata Daniel ricashan

1 Ciro quimsa watana Persiapa raynin cay-
cashan wichan Beltsasar jutiyoj Danielga ya-
pay juctapis suyfiuran imanoOpis cananpaj cajta.
Chay suyfiushanga sasa tantiyay caran. Chaypis
Danielga sumaj yarpachacurmi tantiyaran ima-
paj cashantapis.

2 Daniel mastapis isquirbiran: «Chay wichan
noga Danielga quimsa seméanami fiyupa llaquisha
caycara. 3 Alli micuycunatapis manami
micuréchu. Aychatawan Dbinutapis manami
yawardachu. Ima perfiimicunawanpis manami
pichucurdchu. 4 Wata gallarinan caj quilla
ishcay chunca chuscu (24) junajnincho nogaga
caycara Tigris jatun mayu cantuncho. > Illajpita
ricchacurishdcho ricard linu ropan jatisha y
gori wachcuyoj runata. 6 Quiquin runapa
cuerponga achicyaycachaycaran cuestaj topacio
rumindOraj. Caranpis illguynoraj achicyaypa
achicyaycaran. Nawincunapis shansharaycaran
achqui  rataycajno. Maquincunawan
chaquincunanami runsi achicyajnoraj
achicyaycachaycaran. Rimashanpis aypalla runa
jararaylla rimaycajnoraj wiyacaycaran.

7 «Noga Daniel quiquillami chay runataga ri-
card. Nogawan caycaj runacunaga manami
ricaranchu. Paycunaga fiyupa mancharishpanmi
cOrrir pacacaycdriran. 8 Chaymi chay runata ri-
casha Oraga noga quiquilldna ricacurd. Chaymi

* 10:5 Apoc. 1.13-15;19.12

nogaga fiyupa manchariyllawan almaynaj ri-
cacurd. Chauraga balurnépis mana carannachu.
9Nogaga chay runa parlashanta wiyar chiyacécur
latacaypa pampaman tunird. 10 Chaura jinan 6ra
chay runa charircur chutarcamaran. Chaura
nogaga gongurpacur maquéwan tucnacurcura.
11 Chaypita nimaran: <Daniel, Diosmi gamtaga
cuyashunqui. Canan nindpaj caycajtaga jatar-
cur sumaj wiyay. Gamwan parlananchipdmi no-
gataga cachamasha.

«Chayno nimaptin, nogaga sicsicyaycar
ichircurd. 12 Chaymi nimaran: «Ama
manchacuychu Daniel. Rimir-puntata
fiyupa sasacunata tantiyayta munashayqui
junajpita-pachami, gongurpacur Tayta Diosta
mafacushayquipita-pachami payga llapan
mafacushayquita wiyasha-cashunqui. = Chaymi
nogaga tantiyachindpaj shamushcid. 13 Persia
nasyunta maquincho chararaycaj espiritumi
ishcay chunca juc (21) junajnin chapardmasha.
Chaymi llapanpita mas munayniyoj anjil Miguel
shamusha yanapdménanpaj.” Chayrdmi nogaga
Persiata chararaycaj espiritucunapita pasamurd.
14 Gamman nogaga shamushcd nasyunniqui
imano cananpaj cashantapis willandpdmi.
Suyfiushayquega caycan shamoj watacunacho
imanopis cananpami.»

15 «Chay anjil chayno niycdmaptin nogaga
umpucashalla caycara imatapis mana
rimacuyllapa. 16 Chayno caycaptémi illajpita
shimi wirpacho yataycamaran runano. Chayrami

* 10:13 Apoc. 12.7

nogaga nird Naupdcho caycajta: <Tayta, cay
ricashdami fiyupa llaquicachimar pasaypa
callpaynajta cachaycamasha. 17 Chayno
caycashpaga ¢imanOpataj gamwanga parlaytapis
camapacushaj? Callpdpis manami canchu.
Jamaynépis chapacéicojnOmi ricacusha nir.

18 «Chaymi runano caycaj yapay yataycamaran.
Chauraga callpd mastana yurircuran. 19 Callpa
yurircuptin nimaran: <Ama manchacuychu, ni
llaquicuypischu. Diosmi amatar cuyashunqui.
iBalurchay aril

«Chayno  parlapaycimaptillan mas allina

ricacurd. Chaura nird: <Allchacarcachimashcan-
quinami. Willamay ari tayta. 20 Nipté nimaran:

«Gam musyaycanquichu imapaj gamman
shamushatapis? Canan nogaga cutind caycan
Persiata maquincho chariraycaj espirituwan
pillyajmi. Paywan pillyayta usharcupté nogaman
shamonga Greciata maquincho chariraycaj
espiritunami. 21 Cananga willashayqui rasunpa
imanopis cananpaj librucho isquirbiraycashanta.
Chay espiritucunawan pillyaptéga imaypis
yanapaman gam Israelcunata chapéshoj anjil
Miguel-llami.»

11

Norte caj raywan sur caj ray pillyashan
1 «Chay anjilga jinalla niycdmaran: <Media jutiyoj
nasyunta Dario juc wata mandaycashan wichan
nogapis anjil Migueltaga shacyéachir yanaparami.
2 « «Cananga rasun cajta musyanayquipaj
willapdshayqui: Persiachdga quimsardmi raycuna
rucanga. Chaypitapis yapay juc rayrami cangapaj.

Chay cdga quimsa caj raycuna cashanpita mas
ricunami canga. Ima-aycanpis fiyupa aypalla
captin munayniyoj cashpanmi Greciapa rayninpa
contran jataricurcongapaj. 3 Chaypitanaga
fiyupa pillyay-yachaj juc raymi Greciacho
mandanga. Chay ray mandashpanmi achca
nasyuncunata maquincho chararanga. Imatapis
munashantami ruranga. 4 Chayno mandaj
caycaptin, llapanpis alli caycaptin illajpitami
mandashanga pirdicdconga. Chauraga chay
mandashan chuscumanna raquicdcongapaj.
Chayno ruracaptinmi chay raytaga wamrancuna
manana rucanganachu. Mandashanpis manami
Naupata cashanno munayniyojnachu canga.
Chaynoga cangapaj achcaman raquicasha
captinnami. Chay raypa ruquenga juc
raycunanami mandangapis

« Sur caj-lacho caycaj Egiptupa raynenga
cangapaj fiyupa munayniyojmi. Chayno
caycaptin juc mandaj suldarunmi paypita mas
munayniyoj ricacongapaj. Chay mandajnami
mas jatunpana mandangapaj. 6 Chaypita achca
watataga sur caj raywan norte caj ray alli
parlaconga. Sur caj raymi norte cajcho tiyaj caj
rayta warmi wamranwan majachanga mashan
captin ishcan nasyun alli cananpaj yarpar.
Chayno yarpashanga yangami cangapis. Chayno
alli caycashanchomi wafiuchenga warmita,
wamranta, runanta, llapan uywaynincunatawan.
7 Chayno caycashanchémi sur caj-ld raypa
famillyan jatarir aypalla sulddruncunawan
pillyangapaj norte caj-lacho caycaj raywan.
Chayno pillyashpanmi norte caj raypa curalasha

siuddninman yaycuycur tiyacuycongapaj.
Chay tiyacuycoj raypa  sulddruncunanami
pillyashpan waquin siudécunacho tiyajcunatapis
binsenga. 8 Chayno rurashpanmi diosnincuna-
nirajta jundiypa rurashanta apacurcur Egipto
nasyunman cuticonga. Goripita guellaypita
ima-aycan caycajcunatapis apacongapaj.
Chaypita unaycamami ishcan nasyuncuna mana
rimapénacuyllapa cacongapaj. 9 Unayllatanaga
norte cajta mandaj ray sur caj ray mandashanta
guechuyta munangapaj. Mana camapacushpanna
quiquinpa nasyunninman cuticongapaj.

10 « «Chaypitaga norte cajcho tiyaj raypa
wamrancuna pillyananpaj aypalla suldarucunata
camariconga. Chayno camaricurcur jucnami
aypalla sulddrunwan aywanga sur caj-laman.
Chayno aywarmi ushajpaj illgdchengapaj mayu
chayar ima-aycatapis apacojnoraj. Chaypitapis
yapay pillyaj yaycushpan chayangapaj sur
caj raypa sumaj curalasha siudénincama.
11 Chaymi fiyupa rabyachengapaj sur cajcho
tiyaj raytaga. Chaura aypalla suldarucuna
chayajwan pillyaj aywangapaj. Chayno
pillyar sur cajcunaga ushajpaj illgdchengapaj.
12 Contrancunata binsiycur, aypallata
wafluchishanta ricaycorga fiyupa cushicur alli
cholu-tucongapaj. Ichanga chayno munayniyoj
cashan manapis aycéllatanami ushacanga. 13Norte
cajcho tiyaj rayga yapaymi sulddruncunata
camaricongapaj faupa cajcho camarishanpitaga
mas aypallata. Chaypita ishcay quimsa watataga
yapaymi aypalla sulddruncunawan aywanga sur
caj-lawan pillyananpaj.

14 « («Chay wichan achcajmi sur caj raypa
contran jataricurcongapaj. Contran jatarejcuna
waquenga cangami fiyu Israel runacunapis.
ChaynOpami suyfiuynincho ricashan cumlenga.
Ichanga manami yarpashannochu canga. 1> Norte
caj-lacho tiyaj ray aywaycur intéru cantunpa
curalasha caycaj siuddman yaycunanpaj
wichdcunata rurachengapaj. Nircurmi chay
siudécho tiyananpaj yaycucaycérenga. Chaura sur
caj raypa fiyupa pillyay yachaj suldaruncunapis
aypalla yaycojta manami ichipangapéchu.
16 Chay yaycoj sulddrucunaga binsishan cajcunata
munashantami rurangapaj. Paycunataga pipis
manami ichipangapachu. Chay runacunaga
Cuyayllapaj nasyunniquichdmi tiyacaycérengapaj
llapan tarishanta illgachishpan. 17 Nircur
camaricongapaj sur caj ray mandashanta
ushajpaj charicurcunanpaj. Chayno rurananpéga
alli parlacongapaj sur caj raywanrami. Alli
parlacurmi jipash wamrantapis warminpaj
goycongapaj, IimandOpapis pay mandashanta
illgdchinan-rayculla. Ichanga  manami
yarpashanndchu cangapaj. 18 Chaypitaga
lamar cantuncho caycaj siuddcunamanna magaj
yaycongapaj. Chaura waquenga paycunapa
maquincho ricacongapaj. Chayno alli cholu-
tucuycajtami juc mandaj binsiycur pengayman

churanga. 19 Chaypitana norte caj rayga
nasyunnincho curalasha caycaj siuddninman
cuticongapaj. Cuticuycashanchomi fiyupa

mana alliman chayashpan wafiuyta tarengapaj.
Chaura chay rayga manami imaycamapis
mayacangapanachu.



DANIEL 11:20 li DANIEL 11:25

20 « «<Norte caj raypamanga jamarashanmanpis
juc raymi jamayconga. Mandaj cashpanna
guellayta mas shuntananpaj impuesto cobraj
cachanga. Chayno caycaptin chay raytaga
manapis aycallatana wafiuycachengapaj. Ichanga
manami guérrachdchu wafiuchenga.

21 « «Chay raypitaga juc runanami imapapis
mana sirbej caycashpan, mana mereésiycar
ray yaycongapaj. Mana yarpashapitami
chayangapaj. Chayno cashpanpls engafaypami
mandaj cayman yaycongapaj. 22 Payga contran
sulddrucunata llapantami binsenga. Contratuta
cumlichej mandajtapis wafiuycachengami. 23 Alli
parlacushan runacunatapis engafangami.
Wallcalla sulddruncuna caycaptinpis fiyupa

munayniyojmi canga. 24 Tlajpita, pipis
mana yarpashan Orami probinsyacho allinnin
chacracunamanpis yagacuyconga. Naupa

cajcuna mayganpis mana rurashantami ruranga.
Pillyar binsishpan guechushancunatapis
sulddruncunawan raquipédnaconga. Nircur intérunpa
curalasha siuddcunaman pillyaj yaycuytapis
yarpanga. Ichanga chay yarpashancuna manami
unaycamachu canga.

25« <«Munayniyoj cayninman  ydracur,
mana manchacushpan aywangapaj aypalla
suldaruncunawan surcho tiyaj caj raywan
pillyaj. Chaura surcho tiyaj caj raypis mana
manchacuypa ichiparmi pillyanga fiyupa
munayniyoj aypalla sulddrucunawan.  Chayno
pillyaycaptinmi sur caj raytaga waquin
suldiruncuna ticrapangapaj. Chaynodpami

contrancunataga mana  ichipangapénachu.
26 Twal micunanpaj goturpashancunapis mana
alliman chayachiytami ashenga. Chaura
paypa caj  sulddruncunataga  aypallatami
wafiuchengapaj. 27 Chaypita ishcan raycunami
mana allita ruranacuyta yarpashpan juc
mésallaman jamaycdrengapaj iwal micunanpaj.
Chaychomi ishcanpis llullapénacongapaj. Chayno
llullapénacuptinpis manami mayganpapis
yarpashanndga cangapdchu. ChaynoOga canga
manaraj ora chayamuptinmi. 28 Norte caj-
la rayga nasyunninman cuticongapaj pillyar
ima-aycatapis guechushanta apacurcur.
Cutiycashancho Santo Dioswan Contratu
rurashanta cumlejcunapapis contran ricacur
Nacachengapaj. Llapan yarpashancunata
ruraycorga nasyunninman cuticongapaj.
29 Imaypis pésananpaj diya chayamuptinmi
ichanga yapay sulddruncuna aywanga surcho
cajwan pillyananpaj. Chay aywaychdga manami
binsengapédnachu rimir cajcho binsishanndga.
30Chay suldaruncunatagalamarpa inti yaganan caj-
lapita biiquicunawan shamoj suldarucunami illajpita
wafhuchengapaj. Chaymi pillyaycashanpita
manchariyllawan juclla aywacongapaj.
Norticho tiyaj caj rayga fiyupa rabyashpan
chiquicurcongapaj Tayta Dioswan Contratuta
ruraj runacunata. Diospa contratuncho nishanno
mana cumlej runacunatanami alli ricangapaj.

31 « «Paypa sulddruncunami Diospa rispitddu
Templuntapis, faupanpa tumaraycaj pergatapis
ganrachenga. Waran-waran Tayta Diospaj
ofrendacunata churananpaj cajtapis mana

déjanganachu. Chaypa ruquenga fiyupa
melanaypajtanami churanga.” 32 Rayga alli
shimillanwanmi engafianga Diospa contratun
nishanno mana cumlejcunata. Diospa contratun
nishanta cumlej runacunami ichanga mana
manchacuypa ichipanga. 33 Chay marcacho
musyaj-yachaj runacunami yachachengapaj
achca runacunata. Paycunatami waquintaga
wafiuycachenga; waquintaga  rupachenga.
Wasincunacho ima-aycan cajtapis apacongapaj.
Waquintana juc-ld& nasyunman apangapaj.
Chayn6ga manami unaycamachu canga.
34 Nacachir gaticachaptin waquenga wallcallatapis
yanapangami. Waquin yanapajcunami ichanga
alli-tupashpallan paycunaman  guelliconga.
35 Chay yachachej  musyaj-yachajcunata
achcajtami wafiuchengapaj. Chayta ricarmi
waquenga Tfacaycuna captinpis awantanga.
ChaynOpami jusgasha canan jundga limyu
caycanga. Ichanga Dios camacdchishan junaj
chayamunanpéga unayrami pishin.

36 « (Norte caj-lapa raynenga imatapis mu-
nashantami rurangapaj. Chayno carmi fiyupa
alli-tucongapaj. Llapan dioscunapitapis mas mu-
nayniyoj cashanta yarpangapaj.” Chaymi ra-
sunpa caj Tayta Diospéapis fiyupa manchariypaj
mana allicunata rimangapaj.* Chay raypaga ima
rurashancunapis llapanmi yarpashanno alli llo-
jshipanga Dios castiganan junajcama. Imay ju-
najpapis Dios nishanga rasunpami cumlengapaj.

* 11:31 Mat. 24.15; Mar. 1314 11:36 2Tes. 2.3-4  11:36
Apoc. 13.5-6

37 Chay rayga mananami unay caj awiluncuna
adurashan dioscunata yarpangapdnachu, warmi-
cuna adurashan dioscunatapis, ni ima dioscunat-
apis. Payga yarpangapaj llapan dioscunapita mas
munayniyoj caycashantanami. 38 Chayno cay-
carpis adurangapaj curalasha siudacunapa dios-
nintami. Chay diostami aduranga unay caj aw-
iluncuna mana adurasha caycaptinpis. Chay dios-
manmi ichanga apapanga gorita, guellayta, cues-
taj cuyayllapaj perlascunata, ima-aycapis chanin
cuestajcunatawan. 39 Juc-ld nasyun runacuna
adurashan dios yanapaptinmi fiyupa curalasha
siuddcunaman pillyaj yayconga. Payta rispitajcu-
natanami alli flawinpa ricanga, mas mandaj cay-
man churanga, chacracunatapis raquipayconga.
40 « (Ushanan junaj chayamuptin surcho tiyaj
caj rayga aywangapaj norticho tiyaj caj raywan
pillyaj. Mayarmi norticho tiyaj cajpis aywangapaj
tincur pillyananpaj. Fiyupa wayranpawan l6cu
tamya aywajnOmi yaycupaycongapaj surcho tiyaj
cajtaga. Chayno aywar intéruman juntapaycarenga
guérrapaj caj carrétancunawan, cawalluwan
caj muntiddu suldirucunawan, blquicunawan caj
sulddrucunapis. 41 Chayno aywarmi yaycongapaj
Cuyayllapaj nasyuncho Dios acrashan runacuna
tiyaycajmanpis. Chaychomi aypalla runacunata
wafiuchengapaj. Chayno wafiuycachiptin
quédangapaj Edomcho, Moabcho tiyajcunallana.
Amon nasyuncho tiyajcunapis pullan masmi
quédangapaj. 42 Waquin nasyuncunachoga
sulddruncunanami tiyacaycdrengapaj. Chauraga
Egipto nasyunpis chay raypa maquinpita manami
gueshpengapachu. 43 Egiptupita apacongapaj

tarishantaga gorita, guellayta, ima-aycatapis
alli cajtaga. Nircur Libia nasyunmanna Etiopia
nasyunmanna yaycongapaj ima-aycantapis
guechumunanpaj. 44 Chayno puriycashanchomi
inti yagamunan caj-lapitawan norte caj-lapita
mana alli willapata mayangapaj. Chaura fiyupa
yarpachacuyman churacangapaj. Chaymi
fiyupa rabyasha aywanga aypalla runacunata
wafiuchiyta yarpashpan. 4> Chayno aywashpanmi
chay rayga tolduncunata ichichengapaj
lamarwan Cuyayllapaj rispitddu 10ma caycashan
tincojcho. Chayllachonami wafiongapaj. Paytaga
manami pipis yanapangapdnachu.

12

Ushanan junajcuna chayamunanpaj cashan

1 « «Chay wichanmi yurimongapaj waquin
anjilcunapita mas munayniyoj anjil Miguel.
Paymi gam Israelcunataga llapayquita imapitapis
chapéshunqui.
««Chay junéga fiyupa llaquicuypéami canga.
Nasyuncuna gallarishanpita-pacha canancama

manaraj cashannoémi cangapaj.”

Chay junaj chayamuptenga llapanmi marca-
masiquicuna salbaconga

librucho jutincuna isquirbisha caycajcunaga.

2 Chay junédga wafiushacuna pamparaycajcunapis
achcajmi cawarimonga,

waquinnami imaycamapis syélucho goyananpaj,

* 12:1 Mat. 24.21; Mar. 13.19; Apoc. 7.14;12.7

waquinnami  imaycamapis pengaypaj |y
manchacuypaj cananpaj.”
3 Musyaj-yachaj runacuna allita yachachishpan

willapajcunaga

syélu achicyashannordmi achicyaypa-achicyar
carcaycangapaj.

Para-simrimi goyllarcunano achicyaypa-
achicyaycangapaj.

4 « <«Daniel, gamga cay musyachishicunata
pitapis ama willapanquichu. Libro
isquirbishayquitapis sumaj cauchurcur
Séllurcuy ushanan junajcuna chayamunanyaj
cacunanpaj.” Achcaj runacunami wacpa-

caypa purenga imano cananpaj cashantapis
musyananpaj ashishpan.

5 «Chaypitapis noga Danielga ricard mayu can-
tuncho wac chimpa cay chimpa ishcay runa
ichirpaycajta. 6 Chaycho jucnin tapuran chay
linu répasha yacu janancho ichiraycajta: «/Imaytaj
canga chayno almiraypajcunaga? nir. 7 Chayno
niptin linu répasha caycaj runaga ishcan maquinta
janajpa jogarcur Cawaj Diospa jutincho jurash-

pan niran:* Jdmaypis quimsa timputa ushar-
cur pullannin shamojchordmi, Dios acrashan caj
runacunata facachiyta usharcuptinrdmi chayga
canga. Chayrami llapanpis ushacanga.

8 «Nogaga rimaycashanta wiyarami. Ichanga
manami tantiyardchu imata niycashantapis.
Chaymi tapura: <(Tayta ¢Imataj canga llapan
chaycuna cashanpitaga?» nir. 9 Chaura

* 12:2 Mat. 25.46;Juan5.29 © 12:4 Apoc. 22.10  12:7 Apoc.
10.5

pay nimaran: «Daniel, gamga imanopis
goyaycashayquinélla  goyay. Llapanpis
chaycunaga pacardconga imaypis pasananpaj caj
chayamunan junajcamami. 19 Dios willacachis-
han castiguwanga achcaj runacunami facangapaj.
Chaypitami  ichanga limyu juchaynajna
llojshicamongapaj. Fiyu runacunami ichanga
jinalla mana allillata rurarcaycangapaj ima

cashantapis mana tantiyashpan.® Musyaj-yachaj
runacunami ichanga imano caycashantapis
llapanta tantiyangapaj. 11 Waran-waran
Diospaj sacrifisyuta rupaycdchishancunata
cachaycachishanpita asta Diosta rispitana
Templuta fiyupa ganrachinancamaga canga
waranga ishcay pachac isgun chuncan (1,290)

junajninmi.” 12" ;Cushisha cachun waranga
quimsa pachac quimsa chunca pichgan (1,335)
junajnincama mana yamacaypa Diosman
alli yaracur shuyajcunaga! 13 Gam ichanga
Daniel, canan caycashayquinoélla wafiunayquicama
cay. Ushanan junajcho cawarimushpayquega
premyuyquitami chasquinquipaj.» »

* 12:10 Apoc. 2211 T 12:11 Mat. 24.15; Mar. 13.14

